
Shri Anantanandacharyapranitah Siddhantadipakah

ஶ்ரீஅநந்தாநந்தா³சார்யப்ரணீத: ஸித்³தா⁴ந்ததீ³பக:

Document Information

Text title : Shri Anantanandacharyapranitah Siddhantadipakah

File name : siddhAntadIpakaH.itx

Category : misc, rAmAnanda, advice, upadesha

Location : doc_z_misc_general

Author : anantAnandAchArya

Transliterated by : Mrityunjay Pandey

Proofread by : Mrityunjay Pandey

Description/comments : From Chatuh Sampraday Dig-Darshan

Latest update : November 11, 2023

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 11, 2023

sanskritdocuments.org



Shri Anantanandacharyapranitah Siddhantadipakah

ஶ்ரீஅநந்தாநந்தா³சார்யப்ரணீத: ஸித்³தா⁴ந்ததீ³பக:

ஸாகேதாதீ⁴ஶ்வர:ஶ்ரீமஜ்ஜாநாகீவல்லபோ⁴ விபு: ⁴ ।
அவ்யாச்சா²ஶ்வதம் ராமோ ப⁴க்தாபீ⁴ஷ்டப்ரதோ³ஹரி: ॥ 1॥
ப்ரபந்நாநாம் க³திம் ஹ்யேகாம் ஜநஸந்தாரணோத்ஸுகாம் ।
வாத்ஸல்யரஸபூர்ணாங்கீ³ம் ராமகாந்தாம் ஸதா³ ப⁴ஜே ॥ 2॥
மாருதிம் வீரவஜ்ராங்க³ம் ப⁴க்தரக்ஷணதீ³க்ஷிதம் ।
ஹநூமந்தம் ஸதா³ வந்தே³ ராமமந்த்ரப்ரவர்த்தகம் ॥ 3॥
ரக்ஷகம் ஶ்ருதிஶாஸ்த்ராணாம் யமது:³க²ஸ்ய ப⁴க்ஷகம் ।
தக்ஷகம் ம்லேச்ச²யூதா²நாம் ராமாநந்த³ம் ஸமாஶ்ரயே ॥ 4॥
ஸீதாநாத²ஸமாரம்பா⁴ம் ஶ்ரீபோ³தா⁴யநமத்⁴யமாம் ।
அஸ்மதா³சார்யபர்யந்தாம் வந்தே³கு³ருபரம்பராம் ॥ 5॥
த⁴ர்மமார்க³ச்யுதா மூர்கா²அஜ்ஞாநத்⁴வாந்தபீடி³தா: ।
ப்ராப்நுவந்த்வசிராந்மார்க³ம் லப்³த்⁴வா ஸித்³தா⁴ந்ததீ³பகம் ॥ 6॥
ஆநந்த³பா⁴ஷ்யகார ஶ்ரீராமாநந்த³ஜக³த்³கு³ரோ: ।
ஸித்³தா⁴ந்தோ வைதி³கோ மாந்யோ விஶிஷ்டாத்³வைதநாமக: ॥ 7॥
ஶாஸ்த்ரஶ்ருதேஶ்ச ஸத்ஸங்கா³தா³த்மப்ரபோ³த⁴நாத³பி ।
ஸ்வபா⁴வதூ³ஷிதா லோகா ந ஶுத்⁴யந்தி கதா³சந ॥ 8॥
ப்ரீதிர்நைஸர்கி³கீ கார்யா ஹ்யுத்தமஶ்லோகவல்லபே⁴ ।
விஷயாஸக்தஜீவாநாம் நாநுரக்தி: கதா³சந ॥ 9॥
பூரயேத³ஷ்டக³ந்தே⁴ந ஸிஞ்சயேத் புஷ்பவாரிணா ।
க²லவது³க்³ரக³ந்த⁴ம் ச பலாண்டு³ர்நைவ முஞ்சதி ॥ 10॥
லௌகிகீநாம் ஹி வ்ரு’த்தீநாம் தை³ஹிகீநாம் ச ஸித்³த⁴யே ।
உதா³ஸீநேந சித்தேநேதரேஷாமல்பஸங்க³தி: ॥ 11॥
ஸ்வாத்⁴யாயவ்ரதஸத்தீர்த²தா³நயஜ்ஞதபாம்ஸி ஹி ।

விஷயாதுரஜீவாநாம் குர்வந்த்யாத்மவிஶோத⁴நம் ॥ 12॥
கிந்த்வாத்மஶோத⁴நே ஹ்யேதே ந ஸ்வதந்த்ரா: கதா³சந ।
ப⁴க³வத்க்ரு’பயா யுக்தா: ஶக்தா:ஸ்யுராத்மஶுத்³த⁴யே ॥ 13॥
நிக³மாக³மஸாரஜ்ஞா ப⁴க்தா:ஶ்ரீராமநிர்ப⁴ரா: ।
ஶரணாக³திமேவைகாம் க்³ரு’ஹ்ணந்த்யாத்மப்ரஸாதி³நீம் ॥ 14॥
ஸக்ரு’தே³வ ப்ரபந்நாய க்ரு’தா ஶ்ரீராமயாசநா ।
ஸர்வாப⁴யவிதா⁴த்ரீ ஸ்யாத் ஸத்யம் ஶ்ரீமுக²பா⁴ஷணம் ॥ 15॥
ஈஶ்வரப்ரணிதா⁴நாச்ச ப⁴க³வத்³த⁴ர்மபாலநாத் ।
ஆசார்யஸம்ஶ்ரயாச்சைவ ஜீவோ ப³ந்தா⁴த்³விமுச்யதே ॥ 16॥
ப⁴க³வத்³த⁴ர்மதத்த்வஜ்ஞா: பஞ்சஸம்ஸ்காரஸம்ஸ்க்ரு’தா: ।
ப்ரபந்நா நிர்ப⁴ரா ராமே வைஷ்ணவா பு⁴வி து³ர்லபா:⁴ ॥ 17॥
ராமாத் பரதரம் தத்த்வம் ஶ்ருதிஸித்³தா⁴ந்தகோ³சரம் ।
தத்த்வஜ்ஞா நைவ பஶ்யந்தி தமேவ ஶஶ்வதா³ஶ்ரயேத் ॥ 18॥
இத³ம் ஹி ஸர்வஶாஸ்த்ராணாம் ஸாரபூ⁴தம் ரஹஸ்யகம் ।
ஸர்வாந்தர்யாமிணம் ராமம் ஜ்ஞாத்வா ஸேவேத ஶுத்³த⁴தீ:⁴ ॥ 19॥
ப⁴க³வத்³ப⁴க்திஹீநாநாம் த்³வேஷிணாம் ச கு³ரோ:ஸதாம் ।
ந ஶ்ரோதவ்யம் ந மந்தவயம் வாக்யம் ப⁴க்திவிவர்ஜிதம் ॥ 20॥
மமதாஶூந்யசேதஸ்க: பத்³மபத்ரமிவாம்ப⁴ஸா ।
ப்ராரப்³த⁴போ⁴க³பர்யந்தம் தே³ஹகார்யாணி ஸாத⁴யேத் ॥ 21॥
காயேந வாசா மநஸா த⁴நேந ச ஜநேந ச ।
ராமஸேவா ஸதா³ கார்யா ப⁴வபாஶவிமோசிநீ ॥ 22॥
வாத்ஸல்யாஜ்ஜாநகீதே³வ்யா:ஸாது⁴ஸத்³கு³ருஸேவநாத் ।
ஶஶ்வச்ச்²ரீராமசந்த்³ரோ ஹி க்ரு’பாபூர்ணோ ப⁴வேஜ்ஜநே ॥ 23॥
அதி⁴ஷ்டா²த்ரீம் ஹி லோகாநாம் ஸர்வஶக்திஶிரோமணிம் ।
ஜ்ஞாத்வா ஸீதாம் மஹாதே³வீம் நாந்யாம் காஞ்சித்³ ப⁴ஜேத்³ பு³த: ⁴ ॥ 24॥
ராம ஏவ பரம் ப்³ரஹ்ம தத்ஸமோऽப்⁴யதி⁴கஶ்ச க: ।
லௌகிகே வைதி³கே த்⁴யேய: பூஜ்யஶ்ச ஸ ஹி கர்மணி ॥ 25॥

ப⁴க³வச்ச²க்திஸம்பந்நா ஸஸுராஸுரமாநவா: ।
தேந த்யக்தேந பு⁴ஞ்ஜீதா² யத்கிஞ்ச பு⁴வநே ஸதா³ ॥ 26॥
ஜ்ஞாநயோகா³த் க்ரியாயோகா³த்³ப⁴க்தியோகா³ச்ச ஸர்வதா² ।
தை³ந்யாதா³த்மார்பணம் ஶ்ரேஷ்ட²ம் ப்ரோக்தம் ஶ்ரீராமதோஷகம் ॥ 27॥
ஶ்ரவணத்³வாரமித்யாஹுர்ப⁴க³வத்தத்த்வபோ³த⁴கம் ।
உத்தமஶ்லோகவீர்யாணி நாமாநி ஶ‍்ரு’ணுயாத்தத்த: ॥ 28॥
ப்ரியா பா⁴க³வதா யேஷாம் தேஷாம் கிஞ்சிந்ந து³ர்லப⁴ம் ।
வஶீபூ⁴தோ ஹரிர்யேஷாம் ஹ்ரு’த³யாப்³ஜாந்ந ஸர்பதி ॥ 29॥
தே³ஶாந் ஸமாஶ்ரயேத் புண்யாந் ப⁴க³வத்³ப⁴க்திவர்த⁴காந் ।
ஹரேரர்சாஶ்ரிதாँஶ்சைவ ஸாது⁴பி:⁴ ஸேவிதாஞ்சு²பா⁴ந் ॥ 30॥
அர்சயேத் பரயா ப⁴க்த்யா ராமமூர்திம் மநோஹராம் ।
ஸஸீதாம் ஸாநுஜாஶ்சைவ ஸபார்ஷதா³ம் ச ஸாயுதா⁴ம் ॥ 31॥
ப⁴க³வச்சே²ஷநிர்மால்யம் நைவேத்³யம் சரணோத³கம் ।
து³ர்லப⁴ம் ப்³ரஹ்மருத்³ராத்³யைருபாஸ்யம் ப⁴க்திவர்த⁴கம் ॥ 32॥
ஸேவநீயம் ஸதா³ விஜ்ஞைர்வைஷ்ணவை ராமவல்லபை:⁴ ।
ஸாது⁴ஸத்³கு³ருபாதா³ப்³ஜதீர்த²ம் பரமபாவநம் ॥ 33॥
ப்³ராஹ்மணை:க்ஷத்ரியைர்வைஶ்யை: ஶூத்³ரைர்ப⁴க்திபராயணை: ।
ஸ்த்ரியா ஸஹைவ கர்த்தவ்யம் ஸதா³ஶ்ரீராமபூஜநம் ॥ 34॥
ப்ரதிப³ந்தோ⁴ ந வித்³யேத ஹரேராத⁴நே க்வசித் ।
ஸர்வபூஜ்ய:ஸதா³ பூஜ்யோ ராமோ பு⁴வநபாவந: ॥ 35॥
ஸூதகே ம்ரு’தகே சாபி ந த்யாஜ்யம் ராமபூஜநம் ।
தீ³க்ஷிதேந விஶேஷேண சோர்த்⁴வபுண்ட்³ராதி³கம் க்வசித் ॥ 36॥
ஆத்மரூபம் ஸதா³ நிந்த்யம் ஸச்சிதா³நந்த³ரூபகம் ।
ஸேவாஸுக²ப்ரத³ம் ஶஶ்வத்³ராமாதீ⁴நம் நிராமயம் ॥ 37॥
ஸாகேதநாயகோ ராமோ ஜக³த: காரணம் பரம் ।
க்ரியா:ஸாம்ஸாரிகா:ஸர்வாஸ்தத³தீ⁴நா ஹி நிஶ்சிதா: ॥ 38॥
தே³ஹாந்தே சிந்மயம் ரூபம் ஶ்ரீராமஸ்ய பராத்பரம் ।
த்⁴யாத்வா ரஸநயா ஜல்பந் ராமநாமைவ மோக்ஷத³ம் ॥ 39॥

ப்ராக்ரு’தம் தே³ஹமுத்ஸ்ரு’ஜ்ய பி⁴த்த்வா பா⁴நோஶ்ச மண்ட³லம் ।
க³த்வா ஶ்ரீராமஸாந்நித்⁴யம் ப்ராப்நுயாத்³தி⁴ க்ரு’தார்த²தாம் ॥ 40॥
மாயாதீதே மஹாதி³வ்யே ஸாகேதே ராமவல்லபே⁴ ।
நித்யா ஸ்தி²தி:ஸதா³ பா⁴வ்யா ஸ்வாத்மநோ யோகி³து³ர்லபா⁴ ॥ 41॥
ஜநாநாம் ப்⁴ராந்தமார்கா³ணாமஜ்ஞாநத்⁴வாந்தஶாந்தயே ।
ஶ்ருதிஶாஸ்த்ரகு³ஹாவிஷ்டதத்த்வரத்நப்ரகாஶக: ॥ 42॥
ஸித்³தா⁴ந்ததீ³பகஶ்சாயமநந்தாநந்த³தீ³பித: ।
பூ⁴யாத்³ப⁴க்தஜநாநந்த³தா³யகஸ்தத்த்வதீ³ப்தயே ॥ 43॥
இதி ஶ்ரீஅநந்தாநந்தா³சார்யப்ரணீத:ஸித்³தா⁴ந்ததீ³பக:ஸம்பூர்ண: ।

